
Dikjarazzjoni bil-miktub, skont l-Artikolu 123 tar-Regoli ta' Proċedura tal-Parlament, 
dwar il-ġlieda kontra rati għoljin ta’ mard li ma jitteħidx fuq il-gżejjer1

1. Il-mard li ma jitteħidx, bħad-dijabete, il-kanċer, u l-mard kardjovaskulari u respiratorju, 
huwa l-kawża ewlenija ta’ mwiet f’ħafna pajjiżi fl-UE, u l-obeżità tippredisponi mard 
ieħor li ma jitteħidx.

2. Il-fatturi ta’ riskju jinkludu l-użu tat-tabakk, dieta ħażina, in-nuqqas ta’ attività fiżika u l-
użu tal-alkoħol b’mod li jagħmel il-ħsara.

3. Fl-UE, ir-rati ta’ dan il-mard li ma jitteħidx huma ogħla fil-gżejjer milli fir-reġjuni 
kontinentali, iżda ftit saret riċerka dwar l-għeruq tal-kawża ta’ dan il-fenomenu.

4. Il-Kummissjoni u l-Kunsill huma mitluba jippromwovu r-riċerka biex jiġu identifikati l-
fatturi soċjoekonomiċi, kulturali u ġenetiċi li jistgħu jippredisponu l-popolazzjonijiet tal-
gżejjer għal rati ogħla ta’ mard li ma jitteħidx.

5. Il-Kummissjoni hija wkoll mitluba tidentifika fatturi ta’ riskju potenzjali li huma speċifiċi 
għall-komunitajiet tal-gżejjer u li jistgħu jżidu l-probabbiltà li jkunu esposti għal dieti 
ħżiena, nuqqas ta’ attività fiżika, l-użu tat-tabakk u l-użu tal-alkoħol b’mod li jagħmel il-
ħsara, u tagħmel 'health impact assessment', b’enfasi partikolari fuq il-gżejjer.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 123(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


